ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՕԳՈՍՏՈՍԻ 30-Ի ԹԻՎ 972-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

1.Ընթացիկ իրավիճակը, իրավական ակտի ընդունման անհրաժեշտությունը 
«Հայաստանի Հանրապետության կառավարության 2018 թվականի օգոստոսի 30-ի թիվ 972-Լ որոշման մեջ փոփոխություն կատարելու մասին» ՀՀ կառավարության որոշման նախագծի մշակումը պայմանավորված է գործող որոշման մեջ սահմանված պետական մարմինների անվանումների փոփոխության հետ, մասնավորապես՝ որոշման մեջ սահմանված կազմի պաշտոնները չեն համապատասխանում դրանց ներկայիս անվանումներին։
2. Առաջարկվող կարգավորման բնույթը.
Նախագծով առաջարկվող փոփոխություններով առաջարկվում է համապատասխանեցնել որոշման մեջ նշված պաշտոնների անվանումը դրանց ներկա անվանումներին, մասնավորապես՝ Հայաստանի Հանրապետության արտակարգ իրավիճակների նախարարի պաշտոն ՀՀ կառավարության կառուցվածքում այլևս չկա, իսկ նախարարությունը և ՀՀ ոստիկանությունը ներկայումս գտնվում են ՀՀ Ներքին գործերի նախարարության կազմում, ուստի ՀՀ ոստիկանապետի փոխարեն կազմում առաջարկվում է ընդգրկել ՀՀ Ներքին գործերի նախարարին։
Միաժամանակ Գիտության կոմիտեի նախագահի փոխարեն անհրաժեշտ է սահմանել պաշտոնի նոր անվանումը՝ Հայաստանի Հանրապետության կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի նախագահ։
3. Ակնկալվող արդյունքը
Առաջարկվող փոփոխությամբ որոշման Հավելված 2-ի կազմի պաշտոնների անվանումը կհամապատասխանի դրանց ներկա անվանումներին։
4․	Նախագծի մշակման գործընթացում ներգրավված ինստիտուտները և անձինք
Նախագիծը մշակվել  է Հայաստանի Հանրապետության բարձր տեխնոլոգիական արդյունաբերության նախարարության կողմից: 
5․	Պետական կամ տեղական ինքնակառավարման մարմնի բյուջեում եկամուտների և ծախսերի էական ավելացման կամ նվազեցման վերաբերյալ
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ. 
Նախագծի ընդունումն անմիջականորեն չի բխում 2050 Հայաստանի վերափոխման ռազմավարությունից, ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածով հաստատված «Հայաստանի Հանրապետության կառավարության 2021-2026 թվականների գործունեության միջոցառումների ծրագրից»:
 

